
Abstract. This article analyzes the theoretical doctrines of carrier liability in international air law, in particular,
the innovations introduced by the 1999 Montreal Convention to the Warsaw System. The study focuses on the

Annotatsiya. Ushbu maqolada xalgaro havo huquqida tashuvchi javobgarligining nazariy doktrinalari, xususan,
1999-yilgi Monreal konvensiyasining Varshava tizimiga kiritgan yangiliklari tahlil qilinadi. Tadqiqot
Konvensiyaning uch asosiy doktrinalariga e’tibor qaratadi: qat’iy javobgarlik, ikki bosqichli javobgarlik tizimi va
javobgarlikdan ozod bo‘lish (exoneration) doktrinasi. Monreal konvensiyasi yo‘lovchilar huquqlarini
mustahkamlash magsadida qat'iy javobgarlik konsepsiyasini 100 000 SDRgacha belgiladi va da’volarni ko‘rib
chiqgishni soddalashtirdi. Shu bilan birga, u ikki bosgqichli tizim orqali qat'iy javobgarlik va aybga asoslangan
javobgarlikni uyg‘unlashtirdi hamda 20-modda orqali yo‘lovchi beparvoligi natijasida javobgarlikni kamaytirish
yoki bekor qilish imkonini berdi. Bundan tashqari, cheklangan javobgarlik konsepsiyasi tashuvchilar va
sug‘urtachilar uchun moliyaviy barqarorlikni ta’'minlovchi institut sifatida yoritiladi. Doktrinal-huquqiy tahlil,
milliy qonunchilik va sud amaliyoti misolida ushbu mexanizmlar yo‘lovchi manfaatlarini himoya qilish va
aviakompaniyalar iqtisodiy xavfsizligini ta’'minlashga xizmat qiluvchi gibrid model sifatida baholanadi.

Tadgiqotda doktrinal-huquqiy tahlil metodidan foydalanildi. Varshava va Monreal
konvensiyalarining matnlari (xususan, 17, 20, 21 va 22-moddalari) tizimli sharhlanib, ICAO
yuridik qo‘mitasi hisobotlari, diplomatik protokollar va yetakchi olimlarning izohlariga
tayanildi. Shuningdek, Germaniya, Rossiya va O‘zbekiston qonunchiligi hamda Yevropa Ittifoqi
va AQSh sud amaliyoti giyosiy huquqiy tahlil orqali o‘rganildi. Bu yondashuv xalgaro aviatsiya
huquqidagi qat’iy javobgarlik, exoneration va cheklangan javobgarlik mexanizmlarining
qo‘llanish chegaralarini aniqlash imkonini berdi.

Huquqgiy ongni ofsishi yo‘lovchilarning iste’'molchi sifatidagi huquglarini
mustahkamlashda boshqacha yondashuvni talab etdi. 1999-yilda Monrealda imzolangan Yangi
konvensiya yangicha qarashlarni vujudga keltirdi: aybga asoslangan javobgarlik qat’iy
javobgarlik konsepsiyasi bilan to‘ldirildi. Qat’iy javobgarlik (Strict liability) javobgarning aybi
isbotlanishini talab etmaydi, zarar yetkazilganligining o‘zi kifoya qiladi. Huquqiy doktrinalarda
aybsiz javobgarlik, obyektiv javobgarlik, absolyut javobgarlik nazariyasi nomlari bilan ham
yuritiladi. Bu yondashuv, ayniqsa xavfli faoliyat sohalarida (transport xususan, aviatsiya,
energetika, ekologiya va boshqalar) qo‘llaniladi. Doktrinaning magsadi — zarar ko‘rgan shaxsni
muhofaza qilish va oshiqcha xavf tug‘diradigan faoliyat yurituvchilardan yuqori javobgarlikni
talab qilishdir. Aviatsiya huquqida gat’iy javobgarlik — bu javobgarning oshiqcha xavf manbai
bo‘lgan havo kemasidan foydalanish bilan bog‘liq faoliyat ogibatlari uchun, hatto aybi yoki
e’'tiborsizligi bo‘lmasa ham, yuridik javobgar bo‘lish tamoyilidir.

Havo transportida aybsiz javobgarlik doktrinasi 1999-yilgi xalgaro havo transporti bilan
bog‘liq ayrim qoidalarni birlashtirishga garatilgan Monreal Konvensiyasida (keyingi o‘rinlarda
— Monreal Konvensiyasi) aks etgan bo'‘lib, unga ko‘ra, havo kemasi bortida va har qanday
chiqish va tushish paytida yo‘lovchining o‘limi, tan jarohati singari zararni yuzaga keltiruvchi
hodisa uchun har bir yo‘lovchiga nisbatan 100 000 SPZ miqdorigacha cheklab bo‘lmas javobgar
bo‘lishi belgilangan [12]. Monreal konvensiyasi bir tomondan tashuvchining yo‘lovchi sog‘ligi
va tan jarohati uchun yanada qat’iy, obyektiv javobgarligini belgilasa (17-modda), boshqga
tomondan uni qat'iy chegara bilan cheklaydi (100 ming SPZ). Bu orqali ikki asosiy maqsadga
erishiladi: tashuvchining javobgarligini oshirish hamda e’tirozlar va da’volar sonini imkon
gadar kamaytirish, ularni ko‘rib chiqgishni soddalashtirish.

Sohani tartibga soluvchi birxillashtirilgan hujjat bo‘lmaganida, yo‘lovchilar tashuvchini
milliy qgonunchiliklarda mavjud delikt javobgarlik asosida ma’naviy zararni qoplatishga, ya'ni
to‘liq tovon olish magsadida buni isbotlashga urinish ehtimoli juda yuqori bo‘lardi. Bu esa uzoq
davom etadigan va katta xarajatlar talab qiladigan sud jarayonlari va nizolarning kelib
chiqgishiga olib kelgan bo‘lardi. Yangi tizim esa nizolar va sud jarayonlari sonini kamaytirishga
garatilgan. Ammo yangi Konvensiyani qo‘llash amaliyoti shuni ko‘rsatmoqdaki, bu tashuvchi
uchun arzonga tushmayapti [6]. Ushbu tartib doirasida jabrlangan shaxslar soddalashtirilgan
yo'l bilan yetkazilgan zarar uchun munosib tovon olish imkoniyatiga ega bo‘ladilar. Bu tartib
tashuvchidan boshqa shaxslarga da’vo qo‘zg‘atish zaruratini istisno etadi, barcha nizolarni
mohiyatan xolis va adolatli ko‘rib chiqishni yengillashtiradi. Chunki hodisalar transport
vositalaridan foydalanish jarayonida sodir bo‘ladi, bunda tashuvchilar ularning texnik holati va

xavfsizligi uchun javobgar bo‘lib, yo‘lovchilarning hayoti va sog‘lig‘i, tashish paytida yuklar
hamda bagajning butligi uchun to‘g'ridan-to‘g‘ri mas’uliyatni oz zimmalariga oladilar [9; 215].

Bu vaziyat javobgar o‘zini ganchalik puxta himoya qilishidan qat’i nazar, aviatsiya
faoliyatining o‘ziga xos xavf-xatari bilan bog‘liq, ya’'ni yo‘lovchi va bagaj tashishning vositasi
bo‘lgan texnika — samolyot boshqa transport vositalari singari yuqori xavf manbai qatoriga
kiradi. Bu holatda ayb emas, balki egalik qilish faktining ozi javobgarlikka asos bo‘lgan.
Oshiqcha xavf manbai egasi (masalan, aviakompaniya) faqatgina ushbu xavfni nazorat qilish
qobiliyatiga ega bo‘lganligi sababli javobgar hisoblanadi. Ozbekiston qonunchiligida bu holat
Fuqarolik kodeksining 999, 1021-moddasida oz aksini topgan bo‘lib [14], unda oshiqcha xavf
manbai egasi ushbu xavf natijasida yetkazilgan zarar uchun aybi mavjud bo‘lmasa ham
javobgar bo‘lishi ko‘zda tutilgan. Demak, xalqaro hujjatlardan kelib chigadigan ushbu doktrina
milliy gonunchilik negizida shakllangan degan xulosaga kelish mumkin. Fuqgarolik kodeksining
sharhida aytilishicha, odatda inson turli mashinalar, mexanizmlar, qurilmalar va
texnologiyalarni boshqgaradi.

Tashqi jihatdan qaraganda har qanday qudratli texnika inson qo‘lida itoatkor
o‘yinchoqqga aylanganday tuyuladi. Biroq insonni texnika ustidan hukmronligi, nazorati va
idora qilishi mutlag emas, obyektiv omillar ta’sir kuchiga ko‘ra mashinalar, mexanizmlar,
qurilmalar va texnologiyalarni tevarak atrofdagilar uchun to‘liq xavfsizligini ta’minlash
mumkin emas. Xuddi shunday holatdan kelib chiggan holda tevarak atrofdagilarga oshiqcha
xavf tug‘diradigan manba haqida yuridik normalar konstruksiyasi ishlab chiqilgan. Inson
tomonidan to‘liq nazoratni amalga oshirib bo‘lmasligi sababli zarar yetkazishga oshiqcha xavf-
xatar mavjud bo‘lgan har ganday faoliyat oshiqcha xavf manbai bo‘lib hisoblanadi. Oshiqcha
xavf manbalari ichida transport tashkilotlari alohida ta’kidlanadi. Kundalik hayotda kishilar
ular faoliyati bilan eng ko‘p to‘qnash keladilar. Shu sababli transport tashkilotlari faoliyatidan
foydalanish eng keng tarqalgan oshiqcha xavf manbai hisoblanadi. Shunday qilib, Monreal
konvensiyasi yo‘lovchi huquglarini mustahkamlashda xalgaro havoda tashishda yangi rejimni
joriy etishda tamal toshini yaratdi. Unda belgilangan qat’iy javobgarlik konsepsiyasi
aviakompaniyalarni o‘zlarining aviatsiya xavfsizligi tizimini yanada takomillashtirish va
parvozlar xavfsizligini oshirishga undaydi [10].

1999-yilgi Monreal konvensiyasida yana bir muhim o‘ziga xos doktrina huquqiy jihatdan
mustahkamlangan bo‘lib, u zarar ko‘rgan yo‘lovchilarni samarali himoya qilish bilan birga,
aviakompaniyalar uchun moliyaviy barqarorlikni ham ta’minlashga qaratilgan ikki bosqichli
javobgarlik doktrinasidir. Konvensiyaning birgina 21-moddasida yuqorida sanab o‘tilgan har
ikkala doktrina mujassamligi digqatga sazovor.

Ushbu konsepsiyaning mohiyati shundan iboratki, u havo tashuvchisining javobgarligini
ikki bosqichli shaklda tartibga soladi. Birinchi bosqichda, yo‘lovchiga yetkazilgan zarar miqdori
100 000 maxsus huqugq birligiga (SDR) teng yoki undan kam bo‘lsa, tashuvchi aybsiz javobgar
hisoblanadi. Ya'ni, zarar faktining o‘zi tashuvchining javobgarligini yuzaga keltiradi va
aviakompaniya bu holatda o‘zini javobgarlikdan ozod eta olmaydi, hatto u barcha ehtiyot
choralarini ko‘rgan bo‘lsa ham. Bu vaziyatda yo‘lovchini maksimal darajada himoya qilish
magqsadini ko‘zlagan obyektiv javobgarlik (strict liability) vujudga kelishini avvalroq batafsil
aytib o‘tdik.

Ikkinchi bosqich esa, mazkur limitdan yuqori bo‘lgan zarar holatlariga taalluglidir. Agar
yo‘lovchiga yetkazilgan zarar 100 000 SDRdan oshsa, tashuvchi bu holatda fagatgina o‘zining

aybsizligini isbotlagan taqdirdagina javobgarlikdan ozod bo‘lishi mumkin. Bu bosqgichda
fuqarolik-huquqiy javobgarlikning klassik — aybga asoslangan yondashuvi amal qiladi.
Monreal konvensiyasining 21-moddasiga ko‘ra, tashuvchi agar zararning faqat uchinchi tomon
harakati oqgibatida yuzaga kelganini yoki o‘zi barcha ehtiyot choralarini ko‘rganini isbotlasa,
javobgarlikdan ozod bo‘lishi mumkin (Montreal Convention, 1999, Art. 21)].

Bu ikki bosqichli tizim, mohiyatan, ikki yirik huquqiy tamoyil — qat’iy javobgarlik (strict
liability) va aybga asoslangan javobgarlik (fault-based liability)ni birlashtirgan gibrid modeldir.
Uning afzalligi shundaki, u bir vaqtning o‘zida zarar ko‘rgan shaxsning manfaatlarini
ta’'minlaydi va aviakompaniyani haddan tashqari iqtisodiy bosimdan himoya qiladi. Zarar
yetkazilgan holatda da'vogar dastlab isbot talab qilmaydi, biroq zararning yuqori miqdori
bo‘lsa, tashuvchi o‘zining ehtiyotkor harakatlarini hujjatlar bilan asoslashi lozim. Bu jihatdan,
ikki bosqichli javobgarlik tizimi xalqaro aviatsiya huquqida yo‘lovchining huquqiy holatini
kuchaytirish bilan birga, tashuvchining iqtisodiy xavfsizligini ta’'minlovchi huquqiy mexanizm
sifatida qaraladi.

Hatto uch darajali tizim yaratish takliflari ham bo‘lgan: ikkinchi darajada yo‘lovchiga
yetkazilgan zarar miqdori 100000 SPZdan oshib, 300000 yoki 500000 SPZga yetmagan holda
tashuvchining aybsizligini isbotlash majburiyatini saqlab qolish, uchinchi darajada esa talablar
yuqorida ko‘rsatilgan summalardan oshgan taqdirda tashuvchining aybini isbotlash
majburiyatini da’'vogarga yuklash. Ba’zi mualliflar bunday tuzilmani magbul deb hisoblashadi.
Biroq, diplomatik konferensiyada kelishuv yo‘li bilan, ko‘rsatilgan ta’rifda tashuvchi
javobgarligining oddiyroq tuzilmasi qabul qilindi [10; 312].

Huqugshunos olimlardan, masalan, Michael Milde ushbu tizimni “foydalanish xavfiga
asoslangan huquqiy javobgarlikning soddalashtirilgan va ijtimoiy adolatni ta’'minlovchi modeli”
sifatida baholaydi [8]. Paul Stephen Dempsey esa bu tizimni “aviatsiyada tavakkal va xavf
omillari uchun kompensatsiyani birdek tagsimlovchi progressiv yondashuv” deb ataydi [4].
Ularning fikriga ko‘ra, ikki bosqichli tizim zamonaviy aviatsiya xavfsizligi, inson huquqlari,
hamda xalgaro sug‘urta mexanizmlarining birgalikda ishlashini ta’'minlaydi.

Ikki bosqichli tizimga o‘tish Varshava konvensiyasining noaniq va eskirgan aybga
asoslangan modelini yangilash zarurati bilan bog‘liq bo‘lgan. Aynan shu sababli, Monreal
konvensiyasi yo‘lovchilarning huquqiy maqomini mustahkamlash, da’vo yuritish
mexanizmlarini soddalashtirish va zarar uchun tezkor javobgarlik tizimini yaratish magsadida
qabul qilingan edi (ICAO, Legal Affairs, 2001) [5].

Shunday qilib, ikki bosqichli javobgarlik tizimi — bu nafaqat huquqiy himoya, balki
amaliy xavfsizlik, iqtisodiy bargarorlik va global aviatsiya tarmog‘ining barqaror ishlashi uchun
asosiy tayanchlardan biridir.

Keyingi doktrina Javobgarlikdan ozod bo‘lish (Exoneration) doktrinasidir. U Monreal
Konvensiyasining 20-moddasida muhrlangan bo'lib, quyidagi normadan kelib chigadi: “Agar
tashuvchi zarar yo‘lovchining ozi yoki u oz huquqlarini olgan shaxsning beparvoligi
(negligence), g'ayriqonuniy harakati (wilful misconduct) yoki harakatsizligi tufayli yuz
berganligini yoxud bunga ma’lum darajada hissa qo‘shganligini isbotlasa, tashuvchi da’vogar
oldidagi javobgarligidan bunday beparvolik, g‘ayriqonuniy harakat yoki harakatsizlik sabab
bo‘lgan yoki hissa qo‘shgan darajada to‘liq yoki gisman ozod etiladi”. Yo‘lovchining vafoti yoki
tan jarohati oqibatida yo‘lovchidan boshqa shaxs tovon talab gilgan hollarda, tashuvchi xuddi
shunday tarzda, agar zarar yo‘lovchining beparvoligi, g‘ayrigonuniy harakati yoki harakatsizligi

tufayli yuz berganligini yoki bunga hissa qo‘shganligini isbotlay olsa, 0‘z javobgarligidan to‘liq
yoki gisman ozod etiladi. Ushbu modda mazkur Konvensiyaning barcha javobgarlik
to‘grisidagi qoidalariga, shu jumladan 21-moddaning 1-bandiga ham tatbiq etiladi [2].

Ushbu modda tashuvchining javobgarligini cheklash yoki undan ozod etishning alohida
holatlarini belgilab beradi. Uning mohiyati shundan iboratki, agar zarar tashuvchining
majburiyatlarini buzishi oqibatida emas, balki to‘g‘ridan-to‘g‘ri yo‘lovchining o‘z beparvoligi,
noqonuniy xatti-harakati yoki harakatsizligi natijasida kelib chiqqan bo‘lsa, tashuvchi bunday
zarar uchun gisman yoki toliq javobgarlikdan ozod qilinadi. Mazkur qoidaning ahamiyati
shundaki, u xalgaro havo huquqida kompensatsiya chegaralarini adolatli tarzda belgilaydi.
Chunki Konvensiyaning umumiy prinsiplariga ko‘ra, tashuvchi ko‘pincha hatto aybsiz bo‘lgan
taqdirda ham javobgar hisoblanadi. 20-modda esa bu mutlaq javobgarlik prinsipini
muvozanatlashtirib, yo‘lovchining o'z harakatlari zarar keltirgan vaziyatlarda tashuvchini to‘liq
yoki gisman javobgarlikdan ozod qilish imkonini beradi. Bu norma tashuvchilarni haddan
tashqari javobgarlik bosimidan himoya qiluvchi huqugqiy vosita hisoblanadi.

AQSh Senatining Tashqi aloqalar qo‘mitasi 20-modda va 21(1)-modda o‘rtasida ziddiyat
mavjudmi, degan savolni ko‘tardi [3]. Qo‘mita bu ziddiyat mavjud emas degan xulosaga kelgan
va samolyotda tajovuz sodir etgan yo‘lovchi misolida bu fikrni asoslagan. Bunday vaziyatda,
tashuvchi 21(1)-moddada belgilangan 100 000 Maxsus qarz olish huquqi (SDR) miqdorigacha
barcha yo‘lovchilar oldida aybsiz javobgar bo‘ladi. Biroq, agar tajovuzkor yo‘lovchi yoki
da’vogar bo‘lsa, 21-moddaning “qat’iy javobgarlik” qoidasiga ko‘ra ham, tajovuzkor yoki uning
nomidan da’'vo qiluvchilar biror narsani undirishlari noo‘rin hisoblanadi.

1929-yilgi Varshava konvensiyasida ham tashuvchini beparvolikdan himoya qilish
normasi mavjud bo‘libl, u 21-moddada o‘z ifodasini topgan edi. Unga ko‘ra, agar tashuvchi zarar
jabrlanuvchining beparvoligi yoki bunga hissa qo‘shgan harakatlari natijasida yuzaga kelganini
isbotlasa, sud 0z qonunchiligi (lex fori) asosida javobgarlikni to‘liq yoki gisman kamaytirishi
mumkin. Bu yondashuv milliy huquqiy tizimlar tafovutini hisobga olib ishlab chiqilgan.
Masalan, AQShda beparvolik to‘liq javobgarlikni rad etsa, ayrim davlatlarda faqat
kompensatsiya miqdorini kamaytiradi (Masalan, Rossiya, Germaniya, Fransiya davlatlarida).

Konvensiyalar doirasida cheklangan javobgarlik konsepsiyasi ham mavjud bo‘lib, uning
mohiyati shundan iboratki, tashuvchi havo transporti vositalarida yo‘lovchi yoki yuk egasiga
zarar yetkazgan taqdirda, uning javobgarligi oldindan belgilangan maksimal miqdor bilan
cheklanadi. Bu yondashuv fugarolik huquqgidagi umumiy qoidalar — ya’ni zararning to‘liq
goplanishi prinsipi bilan to‘liq mos kelmasa-da, xalqaro transport huquqining o‘ziga xos
tavakkal muvozanati tamoyiliga asoslanadi. Xalqaro huquqiy amaliyotda bu yondashuv “risk
allocation” deb ham yuritiladi (Clarke, 2013)[1].

Ko‘plab davlatlar huquqida tashuvchining javobgarligi oz hajmiga ko‘ra cheklangan
xarakterga ega [10]. Masalan, O‘zbekiston qonunchiligiga ko‘ra, bagajning kamomadi,
yo‘qgolgani yoxud unga yetkazilgan zarar uchun u bagaj narxi bilan cheklanadi yoki qiymati e’lon
gilingan bagaj uchun o‘sha miqdorda qoplanadi. O‘zbekiston Respublikasi Fugarolik
kodeksining 721-moddasidagi mazkur qoida zararlarni qoplashning umumiy qoidasidan
(Fugarolik kodeksining 15 va 333-moddalari) istisno bo‘lib, xususiy transport huquqining
an’anaviy qoidasi hisoblanadi. Agar yetkazilgan zarar tashuvchi yoki uning vakolatli shaxslari

1 Birlashgan Qirollik delegatsiyasining taklifi asosida

0‘z xizmat vazifalarini bajarish chog‘ida gasddan qilingan yoki qo‘pol ehtiyotsizliklari natijasi
ekanligi isbotlansa javobgarlik me’yorlari qo‘llanilmaydi.

Cheklangan javobgarlik tizimining tarixiy asoslari 1929-yilgi Varshava konvensiyasiga
borib tagaladi. Unga ko‘ra, tashuvchining yo‘lovchining o‘limi yoki tan jarohati uchun
javobgarligi 125 000 frang bilan, bagajning yo‘qolishi yoki shikastlanishi uchun esa 250 frank
(har kilogramm uchun) bilan cheklangan edi. Bu limitlar XX asr boshidagi iqtisodiy va
texnologik shart-sharoitlarga mos ravishda belgilanib, tashuvchilarni haddan ortiq
kompensatsiya talablaridan himoya qilishni ko‘zlagan [13]. Ammo vaqt o‘tishi bilan bu limitlar
inflyatsiya va sud amaliyoti tomonidan tanqid ostiga olinib, yangilanish zarurati tug‘ilgan.

Shu bois, 1999-yilgi Monreal konvensiyasi cheklangan javobgarlik konsepsiyasini saqlab
golgan holda, uni zamonaviy ehtiyojlarga moslashtirdi. Ushbu konvensiya javobgarlik
limitlarini Maxsus Huquq Birligi (SDR — Special Drawing Rights) asosida belgilab, ularni
avtomatik indeksatsiya qilish mexanizmini joriy etdi. Hozirgi kunda tashuvchi yo‘lovchining
o‘limi yoki tan jarohati uchun 100 000 SDR (taxminan 170 000 AQSH dollari) miqdorigacha
bo‘lgan javobgarlikni cheklay olmaydi yoki inkor etolmaydi. (Montreal Convention, Art. 21(1)).
Konvensiya qabul qgilingan paytda, 22-modda quyidagi chegaralarni o‘rnatgan: yo‘lovchilarni
kechiktirib tashish uchun har bir yo‘lovchiga 4150 SDR miqdorida, bagajni yo‘qotish,
shikastlash yoki kechiktirish uchun har bir yo‘lovchiga 1000 SDR miqdorida, va yuklarni yo‘q
qilish, yo‘qotish, shikastlash yoki kechiktirish uchun har bir kilogrammga 17 SDR miqdorida
cheklangan javobgarlik belgilangan.

Bu limitlar, albatta, mutlaq emas. Monreal konvensiyasiga ko‘ra, agar yo‘lovchi
bagajning qiymatini oldindan deklaratsiya gilsa va qo‘shimcha to‘lov to‘lasa, u holda javobgarlik
belgilangan limitdan yuqoriga ko‘tarilishi mumkin (Art. 22(2)). Bunday mexanizm fuqarolik-
huquqiy muvozanatni ta’'minlashda muhim rol o‘ynaydi: bir tomondan — tashuvchi umumiy
tavakkal darajasini nazorat ostida saqlaydi, ikkinchi tomondan esa — yo‘lovchi o'z bagajining
individual qiymatini himoya qilish imkoniyatiga ega bo‘ladi.

Varshava va Monreal konvensiyalarida belgilangan javobgarlik chegaralari tashuvchiga
yoki uning javobgarligini sug‘urtalovchi shaxsga mazkur konvensiyalarga a'zo bo‘lgan xorijiy
davlatlarning sud organlarida da’volar qo‘zg‘atilgan taqdirda, yuzaga kelishi mumkin bo‘lgan
xavf va zararlar miqdorini aniq baholash imkoniyatini beradi [11]. Cheklangan javobgarlik
yondashuvi — xalqaro transport tizimlarining asosiy prinsiplaridan biri bo'‘lib, transport
sohasida moliyaviy barqarorlik va sug‘urta mexanizmlarining izchil ishlashini ta’'minlaydi
(Milde, 2008) [8].

Shu bilan birga, cheklangan javobgarlik konsepsiyasi tanqidiy nuqtai nazarlarga ham
ega. Ayrim olimlar ushbu yondashuvni zarar ko‘rgan yo‘lovchilarning huquqlarini to‘liq
ta’'minlamaydi deb hisoblaydi. Masalan, Paul Dempsey fikricha, qat'iy limitlar ba’zi hollarda
individual zararlarning to‘liq qoplanmasligiga olib keladi, bu esa adolat prinsipiga zid bo‘lishi
mumkin [4]. Shu sababli, konvensiyalarda istisno holatlar (masalan, tashuvchining qasddan
harakatlari yoki qo‘pol beparvoligi) mavjud bo‘lib, tashuvchi javobgarlik limitidan foydalana
olmaydi, (Montreal Convention, Art. 22(5)) demak to‘liq javobgarlikni keltirib chiqaradi.

Xulosa qilib aytganda, cheklangan javobgarlik konsepsiyasi xalqaro havo tashuvining
huquqiy asoslarida barqgaror o‘rin egallagan institutsional mexanizm bo‘lib, u xavf va mas’uliyat
o‘rtasidagi muvozanatni ta’'minlashga xizmat qiladi. Uning amaliyotdagi qo‘llanishi
yo‘lovchilarning huquqgiy manfaatlarini himoya qilish bilan birga, aviakompaniyalar uchun

moliyaviy prognozlash va sug‘urta strategiyalarini shakllantirish imkonini beradi. Bu
konsepsiya global transport tizimining barqaror ishlashi va xalqaro savdoning rivojlanishiga
xizmat qiluvchi muhim huqugqiy tayanchdir.

=

No

®©

10.

11.

12.

13.

14.

Adabiyotlar//IuTepaTtypa/References:

Clarke, M. (2013). International Carriage of Goods by Air. Informa Law.

Christopher Loxton. Exoneration. The commentary on Montreal convention. A
commentary. P 222 http://dx.doi.org/10.4337 /9781800889866

Committee on Foreign Relations, Senate Executive Report 108-8 on the Convention for
International Carriage by Air (Treaty Doc 106-45) and Protocol to Amend the Convention
for Unification of Certain Rules Relating to International Carriage by Air (Treaty Doc 107-
14) (29 July 2003) https://www.congress.gov/congressional-report/108th-congress/
executive-report/acsess date: 27.07.2025.

Dempsey, P.S. (2005). Aviation Liability Law. LexisNexis.

ICAO Legal Committee Report (2001). Unification of Certain Rules for International
Carriage by Air. Legal Affairs Section. https://www.icao.int/secretariat/
legal/Chronological%20Record/new ratifications 2001.htm

Leloudas Georges. Risk and Liability in Air Law. Chapter VI.

MexayHapogHasa KoHpepeHLHA 110 BO3AyIHOMY npaBy. (KoHBeHL A 119 yHUPUKALUU
HEKOTOPBIX NMPaBUJ MEXAYHapOAHbIX BO3AYIIHbIX MepeB0o30kK). MoHpeasb, 10-28 mas
1999 r. T. I. lIpoToko.nbl.// ICAO Doc. 9775.

Milde, M. (2008). International Air Law and ICAO. Eleven International Publishing.
OctpoymoB H.H. IlpaBoBoM pexumM MexAyHapOJHBIX BO3JyLIHbIX IE€pPeBO30K:
MoHorpadus. M.: CratyT, 2015. 396 c.

OctpoymoB H.H. [Ipo6sieMbl yHUUKALIMK U COBePIIEHCTBOBAaHUSA NPAaBOBOT0 peXUMa
MeX/yHapOAHbIX BO3AYIIHbIX I€PEBO30K: JUC. ... JOKTOpPA ropuardeckux HaykK : 12.00.03
/ OctpoymoB Hukosiait HukonaeBuy;— MockBa, 2013. — C.414.

Capgukos O.H. [IpaBoBoe peryivpoBaHUe MeXAyHapoAHbIX nepeBo3ok. M.: Opup.
auteparypa, 1981 C. 86-87;

Xalgaro havoda tashishning ayrim qoidalarini birlashtirish to‘grisidagi Monreal
Konventsiyasi (1999 y.) https://www.iata.org/contentassets/fb1137ff561a4819a
2d38f3db7308758/mc99-full-text.pdf

Xalgaro havoda tashishning ayrim qoidalarini birlashtirish to‘g'risidagi Varshava
Konventsiyasi (1929 y.) https://www.mcgill.ca/iasl/files /iasl/warsaw1929.pdf
O‘zbekiston Respublikasi Fuqarolik kodeksi. // URL https://lex.uz/docs/-180552

333


http://dx.doi.org/10.4337/9781800889866
https://www.congress.gov/congressional-report/108th-congress/executive-report/acsess
https://www.congress.gov/congressional-report/108th-congress/executive-report/acsess
https://www.icao.int/secretariat/legal/Chronological%20Record/new_ratifications_2001.htm
https://www.icao.int/secretariat/legal/Chronological%20Record/new_ratifications_2001.htm
https://www.iata.org/contentassets/fb1137ff561a4819a2d38f3db7308758/mc99-full-text.pdf
https://www.iata.org/contentassets/fb1137ff561a4819a2d38f3db7308758/mc99-full-text.pdf
https://www.mcgill.ca/iasl/files/iasl/warsaw1929.pdf
https://lex.uz/docs/-180552

SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 10 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

538


mailto:scienceproblems.uz@gmail.com

